
BIOTEXNOLOGIYANING RIVOJLANISH ISTIQBOLLARI VA MUAMMOLARI

ahamiyatga ega. Mitoxondriyaning apoptozdagi roli nafagat sitoxrom c ning
chiqarilishi, balki oksidlovchi stress nazorati va signalizatsiya jarayonlarida ham
nomoyon boladi. Bu yo‘nalishdagi ilmiy tadqiqotlar tibbiyot va farmakologiyada
yangi terapiya usullarini ishlab chigishga yordam beradi.

PARKINSON KASALLIGINIING KELIB CHIQISHI

E-mail: feruzaxujabekova77@gmail.com

Annotatsiya: Ushbu maqolada parkinson kasalligi hagida va uning kelib
chiqish tarixi haqida batafsil ma‘lumot berilgan. Parkinson kasalligiga uchragan
bemorlarninig holatlari va ushbu kasallikning o‘rganilish va davolash usullari ham
qisqgacha yoritilib o‘tilgan.

Kalit so‘zlar: Jeyms Parkinson, subtalamus yadrosi, bazal gangliyalar,
levodopa antikolinerjik preparati, Lyui jismlari.

Parkinson kasalligi, titroq falaj - markaziy nerv sistemasining surunkali
kasalligi. Kasallik dopamin neyrotransmitterining yetishmasligi natijasida yuzaga
keladi va asosan keksa yoshli insonlarda uchraydi. Ingliz vrachi James Parkinson
1817-yili ta‘riflab bergan Parkinson kasalligida muskullar taranglashadi, yuz
harakatsiz bo‘lib, qotib qoladi, bemor mayda qadam tashlab yuradi, harakatlari
cheklanadi, hatto kiyinish, tugmalarni qadashda qiynaladi. Titroq falaj ko‘proq qo‘l
panjalaridan boshlanadi (bemor go‘yo barmoglari bilan sharchalar yasayotgandek
harakat giladi); bemorning boshi, oyoglari ham titraydi, bemor gimirlamay
turganda yoki juda hayajonlanganida, odatda, titrog kuchayadi, harakatlanganida
kamayadi va uxlagan paytida bosiladi. Bemor buyruq bilan osonroq harakat giladi.
Uy sharoitida vrach tavsiyasiga ko‘ra, muskullar taranglashuvini turli xil mashgqlar
yordamida bartaraf etish mumkin, bu mashqglarni yaxshisi ilig suvda gila boshlagan
ma’qul (u muskullarning bo‘shashuvini osonlashtiradi). Bunday bemorlarga tinch
sharoitda qo‘l, oyoq va tanani mashq qildirish uchun yengil gimnastika bilan
shug‘ullanish, aniq harakatlar: mozaikalar yig‘ish, bolalar kubiklarini terish
foydalidir. Parkinson kasalligiga chalingan bemorlarni (juda qiyin bo‘lsa ham) o‘z-
o‘ziga qarashga va imkoniyat doirasida uydagilarga yordam berishga o‘rgatib
borish lozim, chunki shular ham jismoniy mashq hisoblanadi. Hamma dori
vositalari shifokor ko‘rsatmasiga binoan berilishi lozim.

Parkinson kasalligi alohida kasallik sifatida garala boshlaganidan so‘ng, bu
kasallik belgilarini keltirib chigaradigan tanadagi ganday tuzilmalar zarar ko‘radi,
degan savol tug‘ildi. 19-asrning oxirida fransuz nevrologi Eduard Brissot
Parkinson kasalligining rivojlanishiga subtalamus yadrosi va o‘rta miyaning
shikastlanishi sabab bo‘lgan degan xulosaga keldi. 1912-yilda Friderik Levi
Parkinson kasalligiga mos keladigan miya ildiz hujayralarida o‘ziga xos hujayralar
qo‘shilganligini payqadi. Keyinchalik bu hujayralar Lyui jismlari deb atala
boshlandi. 1919-yilda rus nevrologi K.N.Tretyakov kasallik davrida yuzaga
keladigan asosiy patologik o‘zgarishlar qora moddada sodir bo‘lishini aniqladi.
Tretyakovning bashoratlari tibbiyot hamjamiyati tomonidan tan olinmadi. Fagat
1948-yilda nemis patologi Rolf Xasper bu farazni isbotlaganidan keyin
Tretyakovning ishi gabul gilindi.

Parkinson kasalligini davolash har doim organizmda uning etishmasligini
qoplash uchun dopaminni o‘z ichiga olgan dori-darmonlarni gabul gilishdan
boshlanadi. Bular odatda umr bo‘yi davom etadigan levodopa o'z ichiga olgan
dorilar deb ataladi. Hozirgi kunda butun dunyoda parkinsonizm belgilarini
davolashning neyroxirurgik usullari qo'llaniladi. Ular titroq va qattiglik paydo

bo'lishi uchun javobgar bo'lgan subkortikal yadrolarni mahalliy yo'q gilishdan

iborat. Bu umuman kasallikdan xalos bo'lishga olib kelmaydi, lekin bu
bemorlarning kundalik hayotga moslashishiga sezilarli darajada yordam beradi.
Jarrohlikdan so‘ng bemorlar mustaqil ravishda o‘zlariga xizmat qilishlari mumkin
va ular katta dozalarda dori-darmonlarga muhtoj bo‘lmaydilar.

Xulosa o‘rnida aytish mumkinki, kelajakda kasallikni yaxshiroq tushunish
va samarali davolash usullarini rivojlantirish muhimdir. Shu bilan birga, erta
diagnostika va profilaktika tadbirlariga e‘tibor qaratish Parkinson kasalligining
asoratlarini kamaytirishda muhim ahamiyatga ega.

